
Нови надворешни прозори и врати за градинката Фемо Кулаков во Неготино, 
финансирани од американскиот народ 

25 август 2014 
 

На 26 август 2014 година, во 11:00 ќе започне свечената церемонија по повод 
комплетирањето на реновирањето на градинката Фемо Кулаков во Неготино, проект во 
износ од 35 000 американски долари. Присутни на отварањето ќе бидат претставници 
од Амбасадата на САД, Армијата на Република Македонија и градот Неготино. Ова е 
проект за хуманитарна помош, финансиран од Европската команда, а спроведен од 
страна на 9 американски војници од 412 инжинериска команда од Виксбург, Мисисипи 
заедно со 9 војници од армијата на Република Македонија. Проектот опфати замена и 
инсталација на надворешните врати и прозорци на градинката, а се спроведуваше од 4 
до 26 август. Со ова реновирање ќе се заштеди енергија, ќе се добие подобра заштита 
од вода и генерално ќе се подобрат условите за згрижување и настава за децата кои ја 
посетуваат градинката. Покрај придобивките за децата, овој проект беше можност за 
американските и македонските војници да работат заедно, да учат едни од други и да 
продолжат да го зајакнат военото партнертсво помеѓу Република Македонија и 
Соединетите Американски Држави.  
 
Преку програмата за Хуманитарна помош, која ја спроведува Канцеларијата за воена 
соработка, при Амбасадата на САД во Скопје, финансирана од страна на Европската 
команда на Армијата на САД, американскиот народ има инвестирано приближно $5 
милиони американски долари од 1998 г до сега, преку повеќе од 50 разлини проекти.  

